
Abstract:

This study aims to examine the reading levels of seventh-grade students, specifically
in oral and silent reading, as well as their level of comprehension under the MATATAG
Curriculum. It was conducted at Lagao National High School, General Santos City, during
the third quarter of the 2024-2025 school year. The study used a quasi-experimental design,
where the performance levels of 33 students in oral reading and 34 students in silent reading
were assessed based on pre-test and post-tests. The test used was derived from the PHIL IR
to measure comprehension levels. The effectiveness of the prepared lesson plans was also
evaluated in terms of content, appropriateness, and technical quality through expert
validation. The study found that students in oral reading started at the instructional level and
progressed to the independent level in the post-test. Meanwhile, in silent reading, most
students were at a frustration level initially but showed a slight improvement in the post-test.
Although there was no significant difference in the pre-test and post-tests in oral reading, a
significant difference was found in silent reading. In terms of mean gain percentage, oral
reading scored 5.18, while silent reading scored 8.39. Based on the findings, it was proven
that supplemental instruction in both oral and silent reading is effective in improving
comprehension levels. However, reading strategies need further enhancement to better
support students, particularly those at the frustration level. In this regard, the
implementation of remedial reading programs is recommended to improve students' reading
skills.

Keywords: antas ng pag-unawa, , independent, instructional, frustration, MATATAG

Sa pagbabasa sa saanmang panig ng mundo ay patuloy itong hinaharap ang
malaking hamon at pagbabagong dulot ng paghubog sa teknolohiya, na nagbigay ng mga
daan sa mas mabilis na pagtala sa mga aklat at impormasyon. Ngunit kabila nito, marami pa
ring tao, higit na sa mga umuusbong na bansa ang nahihirapang makakuha sa de-kalidad na
materyales sa pagbasa upang makamtan ang pag-unlad na antas ng literasiya. Mahalaga na
magkaroon ang mga bata ng mahuhusay na batayang kasanayan sa pagbabasa at sapat na
kaalaman upang maging matagumpay sa kanilang pagkatuto.

Lumahok ang Pilipinas sa PIS4 noong 2018 at nakakuha ng iskor na 340 sa pag-
unawa sa binasa, mas mababa sa inaasahang 487, kaya nagtamo ito ng huling pwesto (San
Juan, 2019). Dahil dito, naglunsad ang Kagawaran ng Edukasyon ng mga programa tulad ng
Every Child A Reader Program (ECARP), Bawat Bata Bumabasa (3B's) Initiative, at Basa
Pilipinas Project upang mapabuti ang kahusayan sa pagbabasa ng mga estudyante.
Gayunpaman, sa kabila ng mga hakbang na ito, patuloy na bumaba ang antas ng kahusayan
sa pagbabasa ng mga mag-aaral.

Bagaman may mga pag-aaral na nagpapakita ng positibong epekto ng pasalita at
patahimik na pagbasa sa kahusayan ng mga estudyante, hindi pa rin buo ang pagpapabuti ng
kanilang literal na pag-unawa at paghihinuha (Misanes & Pascual, 2023; Dela Cruz, 2021;
Kim, Petscher, & Vorstius, 2019; Landa & Barbetta, 2017; Cunha & Capelin, 2016).
Mabhalaga ang kasalukuyang pag-aaral sa konteksto ng K to 12 Revised Curriculum, ngunit
limitado pa ang mga pananaliksik tungkol sa epekto nito sa mga mag-aaral sa ilalim ng
nasabing kurikulum. Layunin ng pag-aaral na ito na suriin kung paano nakakaapekto ang
pasalita at patahimik na pagbasa sa komprehensiyon ng mga mag-aaral.

Kaugnay ng nabanggit, nilalayon ng mananaliksik ang pagyaman ng kultura sa
pagbabasa kung saan itinuturing na mahalaga sa kasalukuyang yugto ng pagbabago,
alinsunod sa DepEd Order No. 173, s. 2019. Bukod dito, ninanais din ng mananaliksik na
tuklasin sa hinaharap ang mga benepisyo ng pasalita at patahimik na pagbasa sa bahagdan
ng antas ng pag-unawa ng mga mambabasa sa ilalim ng K to 12 Revised Curriculum,
partikular sa mga estudyanteng ng ikapitong baitang ng Pambansang Mataas na Paaralan ng
Lagao.

Pangunahing layunin ng pag-aaral na ito matukoy ang kaantasan ng pag-unawa sa
pagbabasa ng mga mababasa sa Ikapitong Baitang. Ispesipikong nilalayon din ng pag-aaral
na masagot ang sumusunod na katanungan:

1. Ano ang bahagdan sa antas ng pagganap ng mga mag-aaral sa pasalita na pagbasa?
1.1 Independent,
1.2 Instructional, at
1.3 Frustration?

2. Ano ang bahagdan sa antas ng pagganap ng mga mag-aaral sa patahimik na pagbasa?
2.1 Independent,
2.2 Instructional, at
2.3 Frustration?

3. Ano ang antas ng pag-unawa sa pagbasa ng mga mag-aaral sa eksperimental na mga
pangkat batay sa resulta ng:

3.1 Paunang Pagsusulit; at
3.2 Panghuling Pagsusulit?
4. Ano ang mean gain percentage ng mga mag-aaral sa eskperimental na mga pangkat?
5. May makabuluhang pagkakaiba ba sa antas ng pag-unawa sa pagbasa ng mga mag-aaral
sa eksperimental na mga pangkat batay sa resulta ng paunang at panghuling pagsusulit?
6. May makabuluhang pagkakaiba ba sa mean gain scores ng mga mag-aaral sa
eksperimental na mga pangkat?

METODOLOHIYA
2.1 Disenyo

Ginamit sa pananaliksik ang Quasi-Experimental na disenyo upang mailarawan ang
sa antas ng pag-unawa sa pasalita at patahimik na pagbasa. Sa pamamagitan nito,
pinakapangunahing ginagamit na kagamitan ay ang pauna at panghuling pagsusulit upang
magkaroon ng makabuluhang paghahambing sa dalawang pangkat. (Aini et al., 2023).
Layunin ng pag-aaral na masukat ang bahagdan sa antas ng pagganap sa pagbasa batay sa
pauna at panghuling pagsusulit, at alamin ang antas ng pag-unawa ng mga mag-aaral sa pauna
at panghuling pagsusulit.

2.2 Respondente

Ang mga kalahok sa pananaliksik na ito ay mayroong 67 na mag-aaral mula sa
Ikapitong Baitang ng Pambansang Mataas na para sa taong panuruan 2024-2025. Hinati sa
dalawang pangkat ang mga mambabasa, sa dalawang eksperimental na pangkat, na binubuo
ng Baitang 7-Cory Aquino (Pangkat Eksperimental 1) at Baitang 7-Duterte (Pangkat
Eksperimental 2). Sa pagpili naman ng mga respondente ay batay sa resulta ng kanilang
kahusayan sa pagbasa, kung saan ang mga mambabasa na may natukoy na kakulangan sa
pagbabasa ang napabilang sa pananaliksik.

2.3. Instrumento ng Pananaliksik

Sa pananaliksik na ito, ginamit ang purposibong pamamaraan ng sampling. Ang
paraang ito ang kinapapalooban sa pagpili ng kalahok batay sa partikular sa katangian, tulad
ng edad, kasarian, o antas ng kasanayan sa pagbasa, upang matiyak na ang sample ay
kumakatawan sa kabuuang populasyon (Alchemer, 2021). Sa pamamagitan nito, mas
magiging tumpak ang pagsusuri ng datos at mas inayon sa layunin ng pag-aaral.Pinili ang
pamamaraan dahil ang respondente sa pinag-aralan ay natukoy batay sa kanilang partikular
na profile na nauugnay sa suliraning tinatalakay. Bukod dito, ang dalawang napiling
pangkat—DBaitang 7 — Corazon Aquino at Baitang 7 — Duterte—ay personal na hinahawakan
ng mananaliksik, kaya mas magiging sistematiko at walang bahid ng pagkiling ang
pagmomonitor ng resulta sa pinag-arealan.

RESULTA

Makikita sa resulta ng Talahanayan 1 ang paunang pagsusulit na ang antas na
Instructional ang nakakuha ng pinakamataas na bahagdan na 81.82%, sinundan naman ito
ng antas na Independent na may bahagdan na 12.12% at sa antas naman ng Frustration ay
nakakuha ng 6.06%. Samantala, sa panghuling pagsusulit, ang nakakuha ng pinakamataas na
bahagdan ay ang antas ng Independent na may bahagdan na 57.58%, nakakuha naman ng
bahagdan na 33.33% ang antas ng Instructional at ang antas na Frustration naman ay may
bahagdan na 9.09%.

Talahanayan 1. Bahagdan sa Antas ng Pagganap ng mga Mag- aaral sa Pasalitana Pagbasa
Pasalita na Pagbasa sa batay sa Pauna at Panghuling Pagsusulit na
Halaw mula sa PHIL IRI

Independent Instructional Frustration Kabuoan
Pagsusulit
n % n % n % n %
Pauna 4 12.12 27 81.82 2 6.06 33 100
Panghuli 19 57.58 11 33.33 3 9.09 33 100

Matutunghayan sa resulta ng Talahanayan 2 ang paunang pagsusulit na ang antas na
Frustration ang nakakuha ng pinakamataas na bahagdan na 55.88%, sinundan naman ito ng
antas na Instructional na may bahagdan na 44.12%. Makikita din dito na walang
nakapagkamit sa antas ng Independent. Samantala, sa panghuling pagsusulit, ang nakakuha
ng pinakamataas na bahagdan ay ang antas ng Independent na may bahagdan na 44.12%,
nakakuha naman ng bahagdan na 29.41% ang antas na Instructional at ang antas ng
Frustraion naman ay may bahagdan na 26.47%.

Talahanayan 2. Mga Bahagdan sa Antas ng Pagganap ng mga Mag-aaral sa Patahimik na
Pagbasa sa batay sa Pauna at Panghuling Pagsusulit na Halaw mula \

sa PHIL IRI
Independent Instructional Frustration Kabuoan
Pagsusulit
n % n % n % n %
Pauna 0 0 15 44.12 19 55.88 34 100
Panghuli 15 44.12 10 29.41 9 26.47 34 100

Mapagtanto sa Talahanayan 3 na ang paunang pagsusulit ng eskperimental 1 sa
pasalita na pagbasa ay nakakuha ng mean na 8§1.91(SD=5.12) na may deskriptibong papalapit
sa ganap na pag-unawa ang mga mag-aaral habang sa panghuling pagsusulit naman ay
nakakuha ng mean na 87.03 (SD=8.78) na may deskriptibong halos ganap na nauunawaan
na ng mga mag-aaral.

Talahanayan 3. Antas ng Pag-unawa sa Pagbasa ng mga Mag-aaral sa Pasalita na
Pagbasa batay sa Pauna at Panghuling Pagsusulit

Pagsusulit n Mean SD Deksripsiyon
Pauna 81.85 512 Papalapit sa Ganap na Pag-
33 unawa
Panghuli 87.03 878 Halos Ganap na
Nauunawaan

Matutunghayan sa Talahanayan 4 na ang paunang pagsusulit ng eskperimental 2 sa
patahimik na pagbasa ay nakakuha ng mean na 73.26 (SD=4.22) na may deskriptibong
papalapit sa ganap na pag-unawa ang mga mag-aaral habang sa panghuling pagsusulit naman
ay may kaparehong interpretasyon na nakakuha ng mean na 81.65 (SD=10.24) na may
deskriptibong papalapit sa ganap na pag-unawa ng mga mag-aaral. Batay sa datos na inilahad
sa paunang pagsusulit, hindi pa sapat ang pag-unawa ng mga mag-aaral sa bago pa man ang
supplemental na pagtuturo sa eskperimental na pangkat 2 batay sa mga binasang teksto at
katanungan na may mga estratehiyang angkop para sa pasalitang pagbabasa.

Talahanayan 4. Antas ng Pag-unawa sa Pagbasa ng mga Mag-aaral sa Patahimik
na Pagbasa batay sa Pauna at Panghuling Pagsusulit

Pagsusulit n Mean SD Deskripsiyon
Pauna 73.26 420 Papalapit sa Ganap na Pag-
34 unawa
Panghuli 81.65 1024  Papalapitsa Ganap na Pag-
unawa

Mababakas sa Talahanayan 5 na nakapagtala ang eskperimental na pangkat 1 sa
pasalita na pagbasa ng mean na 81.85 (sd=5.12) sa paunang pagsusulit at mean na 87.03
(sd=8.78) sa panghuling pagsusulit at nakakuha ng mean gain percentage na 5.18. Samantala,
nakapagtala naman ang eksperimental na pangkat 2 sa patahimik na pagbasa sa paunang
pagsusulit na mean na 73.26 (sd=4.22) at mean na 81.65 (sd=1024) sa panghuling pagsusulit
at nagkamit ng mean gain percentage na 8.39.

Talahanayan 5. Mean Gain Percentage ng mga Mag-aaral sa mga Eksperimental
na mga Pangkat

Pagsusulit n Mean SD Gain Percentage
Eksperimental na Pangkat 1
Pauna 81.85 5.12
Panghuli 33 87.03 8.78 518
Eksperimental na Pangkat 2
Pauna 73.26 4.22
Panghuli 34 81.65 10.24 8.39

Ipinamalas sa Talahanayan 6 na walang makabuluhang pagkakaiba sa antas ng pag-
unawa sa pauna at panghuling pagsusulit ng eksperimental na pangkat 1 sa pasalita na
pagbasa. Natuklasan na ang mean ng panghuling pagsusulit ng eskperimental na pangkat 1
(M=87.03, SD=8.78) ay may higit na kataasan kumpara sa paunang pagsusulit (M=81.85,
SD=5.12). Ang pagkakaibang ito ay sinusuportahan ng ¢-computed value na 1.13, na higit na
mas mataas sa antas ng kahalagahan (p=0.27). Samantala, sa antas ng pag-unawa sa pauna at

panghuling pagsusulit ng eskperimental na pangkat 2 ay nagpamalas ng makabuluhang
pagkakaiba sa antas ng pag-unawa sa pauna at panghuling pagsusulit. Natuklasan na ang
mean ng paunang pagsusulit ng ekpserimental na pangkat 2 (M=81.65, SD=10.24) ay higit
na kataasan kumpara sa paunang pagsusulit na may mean na (M=73.26, SD=4.22).
Sinuportahan naman ito ng t-computed value na -5.01, na higit na mas mababa sa antas ng
kahalagahan (p=0.00).

Talahanayan 6. Makabuluhang Pagkakaiba sa Antas ng Pag-unawa sa Pagbasa ng mga
Mag-aaral sa Eksperimental na mga Pangkat

Pagsusulit n Mean SD t-computed p-value Interpretasyon
Eksperimental na
Pangkat 1
Pauna 81.85 5.12
Panghuli 33 87.03 378 1.13 0.27 Walang Makabuluhan
Eksperimental na
Pangkat 2
Pauna 73.26 4.22
Panghuli 34 81.65 10.24 -5.01 0.00 Makabuluhan

at 0.05 antas ng kahalagahan

Ipinapakita sa Talahanayan 7 na may walang makabuluhang pagkakaiba sa mga
mean gain score ng eskperimental na pangkat 1 at eskperimental na pangkat 2. Natuklasan
na ang mean ng eksperimental na pangkat 2 (M=1.20, SD=1.70) ay higit na kataasan kumpara
sa eksperimental na pangkat 1 (M=0.56, SD=1.41). Ang pagkakakaibang ito ay
sinusoportahan ng t-computed value na -1.68, na higit na mababa sa antas ng kahalagahan
(p=0.1). Dahil dito, tinanggap ang null hypothesis na nagsasaad ng walang makabuluhang
pagkakaiba sa antas ng pag-unawa sa pagbasa ng mambababsa.

Talahanayan 7. Makabuluhang Pagkakaiba ng Mean Gain Score ng mga Eksperimental na

mga Pangkat
n Mean SD df t-computed p- Interpretasyon
P value P y
Eksperimental na 33 0.56 141
Panglat 1 65 1.68 0.1 Walang
Eksperimental na ' ' Makabuluhan

Pangkat 2 34 1.20 1.70

at 0.05 antas ng kahalagahan

INTERPRETASYON

Batay sa resulta ng pananaliksik, makikita sa resulta ng paunang pagsusulit na ang
antas na Instructional ang nakakuha ng pinakamataas na bahagdan na 81.82%, sinundan
naman ito ng antas na Independent na may bahagdan na 12.12% at sa antas naman ng
Frustration ay nakakuha ng 6.06%. Samantala, sa panghuling pagsusulit, ang nakakuha ng
pinakamataas na bahagdan ay ang antas ng Independent na may bahagdan na 57.58%,

nakakuha naman ng bahagdan na 33.33% ang antas ng Instructional at ang antas na
Frustration naman ay may bahagdan na 9.09%. May kaugnayan ito sa natuklasan ni Estrada
(2016), na madalas sa paglalahad ng mga mambabasa sa pagbasa nang pasalita ay tumutulong
na sa kanila na matutunan ang tamang konteksto, wastong pagbigkas, at kagandahan ng wika.
Samantala, binigyang-diin ni Grant (2019) na may mga mambabasa na nakababasa ng teksto
ngunit hindi lubusang nauunawaan ang kanilang binabasa, samantalang may ilan namang
may kakayahang umunawa ngunit nahihirapan sa pagbasa nang pasalita.

Batay sa resulta ng paunang pagsusulit na ang antas na Frustration ang nakakuha ng
pinakamataas na bahagdan na 55.88%, sinundan naman ito ng antas na Instructional na may
bahagdan na 44.12%. Makikita din dito na walang nakapagkamit sa antas ng Independent.
Samantala, sa panghuling pagsusulit, ang nakakuha ng pinakamataas na bahagdan ay ang
antas ng Independent na may bahagdan na 44.12%, nakakuha naman ng bahagdan na 29.41%
ang antas na Instructional at ang antas ng Frustraion naman ay may bahagdan na 26.47%.
Sinuportahan din ng pag-aaral nina Fitzer et al. (2015), may kakayahan ang indibidwal na
makabisado ang ilang salita, na nagtutuon sa kanila na mahulaan ang karamihan sa mga salita
sa unang yugto ng pagbabasa batay sa unang titik o kabuuang anyo ng salita. Sa kabila nito,
nakakakuha pa rin sila ng katamtamang marka sa karamihan ng mga pagsusulit sa pagbasa.
Samantala, isinagawa ni Daniel (2014) ang isang malawakang pananaliksik sa humigit-
kumulang 8,500 mag-aaral mula ikaapat hanggang ikawalong baitang upang makabuo ng
isang inistandard na sukat sa bilis ng tahimik na pagbabasa at pag-unawa.

Sa antas ng pag-unawa, ang paunang pagsusulit ng eskperimental 1 sa pasalita na
pagbasa ay nakakuha ng mean na 81.91(SD=5.12) na may deskriptibong papalapit sa ganap
na pag-unawa ang mga mag-aaral habang sa panghuling pagsusulit naman ay nakakuha ng
mean na 87.03 (SD=8.78) na may deskriptibong halos ganap na nauunawaan na ng mga mag-
aaral. Tumutugma ito sa pag-aaral nina Head et al. (2014), ang bagong bokabularyo ay
nagpapalakas ng pag-intindi sa pagbabasa at nangangailangan sa koneksyon ng ponolohiya,
ortograpiya, sintaksis, at semantika. Batay sa PHIL-IRI, ang pangunahing suliranin sa
paaralan ay ang kakulangan sa pag-unawa sa binasa (Luciano, 2019). Dahil dito, patuloy na
naghahanap ng mabisang estratehiya ang mga guro upang maagapannang sa gayon
matugunan ang mga mambabasa (Tavera & Casinillo, 2020).

Samantala, sa antas ng pag-unawa sa paunang pagsusulit ng eskperimental 2 sa
patahimik na pagbasa ay nakakuha ng mean na 73.26 (SD=4.22) na may deskriptibong
papalapit sa ganap na pag-unawa ang mga mag-aaral habang sa panghuling pagsusulit naman
ay may kaparehong interpretasyon na nakakuha ng mean na 81.65 (SD=10.24) na may
deskriptibong papalapit sa ganap na pag-unawa ng mga mag-aaral. Kahalintulad ito kina
Mifioza et al. (2019), habang tumatanda ang mambabasa, mas gumagaling sila nang tahimik
sa pagbasa, nagpapakita sa epekto ng edad sa komprehensyon. Dagdag ni Pardo (2014),
maaaring mapahusay ang pagkaunawa sa teksto ng pagpapalawak sa bokabularyo,
malawakang pagbabasa, at kritikal na pagsusuri.

Batay sa dalawang pangkat, nakapagtala ang eskperimental na pangkat 1 sa pasalita
na pagbasa ng mean na 81.85 (sd=5.12) sa paunang pagsusulit at mean na 87.03 (sd=8.78)
sa panghuling pagsusulit at nakakuha ng mean gain percentage na 5.18. Samantala,
nakapagtala naman ang eksperimental na pangkat 2 sa patahimik na pagbasa sa paunang
pagsusulit na mean na 73.26 (sd=4.22) at mean na 81.65 (sd=1024) sa panghuling pagsusulit
at nagkamit ng mean gain percentage na 8.39. May kaugnayan ito sa pag-aaral ni Paz (2018),
na binibigyan ng punto ang implikasyon ng mga programang pang-akademiko at mga

aktibidad sa paaralan na naglalayon na palawigin ang kakayahan ng mga mambabasa sa
kritikal at interpretatibo. Bukod dito, binibigyang ng diin ng kanyang pag-aaral ang
pangangailangan ng regular nasa pagsusuri nang sa gayon masubaybayan itong akademikong
pag-unlad at pag-unawa sa pagbasa ng mga mambabasa. Samantala, ipinakita naman ng pag-
aaral nina Suson et al. (2020), ang pangunahing batayan ng pag-unawa sa pagbabasa ang
kakayahan ng mambabasa na makilala ng titik at tunog. Dagdag pa nina Fitzer et al. (2015),
may kakayahan ang indibidwal na makabisado ang ilang salita, na nagtutuon sa kanila na
mahulaan ang karamihan sa mga salita sa unang yugto ng pagbabasa batay sa unang titik o
kabuuang anyo ng salita. Sa kabila nito, nakakakuha pa rin sila ng katamtamang marka sa
karamihan ng mga pagsusulit sa pagbasa. Samantala, isinagawa ni Daniel (2014) ang isang
malawakang pananaliksik sa humigit-kumulang 8,500 mag-aaral mula ikaapat hanggang
ikawalong baitang upang makabuo ng isang inistandard na sukat sa bilis ng tahimik na
pagbabasa at pag-unawa.

Batay sa pagkakaiba ng antas ng pag-unawa, walang makabuluhang pagkakaiba sa
antas ng pag-unawa sa pauna at panghuling pagsusulit ng eksperimental na pangkat 1 sa
pasalita na pagbasa. Natuklasan na ang mean ng panghuling pagsusulit ng eskperimental na
pangkat 1 (M=87.03, SD=8.78) ay may higit na kataasan kumpara sa paunang pagsusulit
(M=81.85, SD=5.12). Ang pagkakaibang ito ay sinusuportahan ng t-computed value na 1.13,
na higit na mas mataas sa antas ng kahalagahan (p=0.27). Samantala, sa antas ng pag-unawa
sa pauna at panghuling pagsusulit ng eskperimental na pangkat 2 ay nagpamalas ng
makabuluhang pagkakaiba sa antas ng pag-unawa sa pauna at panghuling pagsusulit.
Natuklasan na ang mean ng paunang pagsusulit ng ekpserimental na pangkat 2 (M=81.65,
SD=10.24) ay higit na kataasan kumpara sa paunang pagsusulit na may mean na (M=73.26,
SD=4.22). Sinupotahan ito ng pag-aaral ni Pretorius (2016), layunin nitong ipakita ang
ugnayan sa pagitan ng kakayahang magbasa at maunawaan sa pagbasa ng mga mambabasa.
Samantala, binigyang-diin nina Tibus et al. (2016) na ang pag-unlad sa akademiko ay
nakasalalay sa kahusayan ng mambabasa na umunawa, mag-analisa, at mag-aplay ng
impormasyong natutunan sa pamamagitan ng pagbasa. Dagdag pa rito, ang kakulangan sa
kahusayan sa sa pagbasa ay isang malaking hadlang sa tagumpay ng isang mag-aaral sa
paaralan.

Dagdag pa rito, walang makabuluhang pagkakaiba sa mga mean gain score ng
eskperimental na pangkat 1 at eskperimental na pangkat 2. Natuklasan na ang mean ng
eksperimental na pangkat 2 (M=1.20, SD=1.70) ay higit na kataasan kumpara sa
eksperimental na pangkat 1 (M=0.56, SD=1.41). Ang pagkakakaibang ito ay sinusoportahan
ng t-computed value na -1.68, na higit na mababa sa antas ng kahalagahan (p=0.1). May
kaugnayan ito sa natuklasan ni Kilpatrick (2020), na ang kamalayan sa ponolohiya ay
tumutukoy sa kakayahang matukoy at manipulahin ang mga tunog sa loob ng isang salita.
Kasama rito ang pagkilala sa mga ponema, mga pantig at mga tugma. Ang matibay na
pundasyon sa kamalayang ponolohikal ay mahalaga sa pag-decode sa mga salita at sa
pagbabago ng kahusayan sa pagbasa. Ang gawaing tulad sa pagtukoy ng tunog sa unahan at
hulihan ng mga salita, paghahati ng salita sa pantig at pagkilala sa mga tugmang salita ay
nakatulong sa pagpapaunlad ng kasanayang ito (Brady et al., 2021).

KONKLUSYON

Sa antas ng pagbasa ng mga mag-aaral na may integrasyon sa pasalitang pagbasa
at mga estratehiyang angkop sa pagtuturo ay nagpakita ng positibong pag-unlad, na sa
pasalita na pagbasa ay nakitaan ng kakayahan nang bumasa na nasa antas na Instructional sa
mga teksto bago pa man ang interbensyon ngunit kailangan pa ng kaunting gabay mula sa
guro.

Samantala, sa patahimik na pagbasa ay nagkaroon ng malaking pag-unlad mula sa
antas na Instructional patungo sa antas ng Independent sa paunang pagsusulit hanggang sa
panghuling pagsusulit. Ang mga resultang ito ay naglalatag ng malawak na batayan na
mainam gumamit ng mga estratehiya upang mapaunalad ang antas ng mga mambabasa mula
sa antas na Frustration at Instructional patungo sa pag-unlad sa antas na Independent.

Sa kabilang dako, ang pangunahing pagsusulit ng eskperimental 1 ay nakapagtala ng
papalapit sa ganap na pag-unawa habang sa panghuling pagsusulit ay halos ganap na
nauunawaan na ng mga mag-aaral sa binasang teksto. Samantala, ang paunang pagsusulit ng
eskperimental 2 papalapit din sa ganap na pag-unawa habang sa panghuling pagsusulit naman
ay papalapit pa din sa ganap na pag-unawa ng mga mag-aaral. Batay sa pamantayan sa iskor
na inilahad, hindi pa sapat ang pag-unawa ng mga mag-aaral sa mga binasang teksto at
katanungan bago pa man ang supplemental na pagtuturo. Gayunpaman, batay sa resulta ng
panghuling pagsusulit, nakapagtala ng malaking pag-unlad sa mga eskperimental na pangkat.

Hindi pa sapat ang kaalaman o kasanayan ng mambabasa sa pag-unawa ng teskto
dahil ipinapakita sa resulta na mas may maliit na mean gain percentage sa pagitan ng pauna
at panghuling pagsusulit ng pasalita na pagbabasa sa eskperimental na pangkat 1. Sa resulta
naman ng mean gain percentage sa pagitan ng pauna at panghuling pagsusulit ng patahimik
na pagbasa sa eksperimental na pangkat 2 ay may malaking pagitan. Samakatuwid,
nagkaroon ng malaking pagbabago sa pag-unawa sa pasalitang pagbasa.

Bukod pa rito, walang makabuluhang pagkakaiba sa antas ng pag-unawa ang pauna
at panghuling pagsusulit ng eksperimental na pangkat 1 at may makabuluhang pagkakaiba
naman ang sa eksperimental na pangkat 2. Pinatitibay din ng naging resulta ng pananaliksik
na tumataas ang kakayahang patahimik na pagbasa at pag-unawa ng mga mag-aaral.

Samantala, walang makabuluhang pagkakaiba ang mean gain score sa pagitan ng
eksperimental na mga pangkat. Ipinagtibay ng resulta ang pasalitang pagbasa ay
napakaepektibong paraan sa pagkatuto gamit ang iba’t ibang estratehiya ngunit mas naging
kapaki-pakinabang ang supplemental na pagtuturo sa patahimik na pagbasa na nagresulta sa
mas malawak na antas ng pag-unawa ng mga mambabasa.

